
Кӗт-кӗтес 

 

Кӗт-кӗтес, 

Тӑват кӗтес 

Пирӗн ҫӗнӗ пурара, 

Кӗт-кӗтес, 

Пӗрер кӗтес 

Йышӑнтӑмӑр хамӑра. 

 

Варринче –  

Петюк пӗчченӗ 

Унҫн ҫук иккен кӗтес. 

 

Вӑйӑ пуҫланать каллех, 

«Кӗт-кӗтес, 

Тӑват кӗтес, 

Хӑвӑрт-хӑвӑрт йышӑн эс 

Тӑват кӗтесрен пӗр кӗтес!» 

Чупрӑм эп Ҫемен патне, 

Вӑл търех Палюк патне –  

Улӑштартӑмӑр кӗтес. 

Петӗр, мӗн тӑратӑн эсӗ 

Улшӑнатпӑр халь тепре, 

Сисейрен-тӗк сис пире. 

«Кӗт-кӗтес, 

Тӑват кӗтес, 

Хӑвӑрт-хӑвӑрт йышӑн эс 

Тӑват кӗтесрен пӗр кӗтес!» 

Мӗн теес, 

Унӑн каллех ҫук кӗтесӗ! 



Петӗр, капла аван мар, 

Малашне эс пул вӑр-вар. 

Вӑйӑра та ҫивӗч пул, 

Нихӑҫан ҫынран ан юл. 

Кам хӑюллӑ та хастар,  

Кам васкавлӑ та патвар, –  

Пур чухне те вӑл малта, 

Кашниех ӑна мухтать.  

«Кӗт-кӗтес, 

Туп кӗтес, 

Йышӑн хӑвӑртрах кӗтес!» 

